               Cahangir Abdullayev
Azərbaycanda kardiologiya elmi sovetlər dövründə formalaşmışdır. Təbabətin bu probleminin öyrənilməsində vaxtilə respublikada işləmiş rus terapevtləri N.Uşinski, K.Yeqorov, Q.Şteyn, P.Mezernitskivə N.Afonskinin böyük xidmətləri olmuşdur. Onlar kardiologiya məsələləri ilə məşğul olan terapevt-alimlər C.Abdullayev, Ə.Əliyev, İ.Orucov, M.Əfəndiyev, M.Yaqubov kimi milli kadrların hazırlanmasında yaxından iştirak etmişlər.
Azərbaycanda kardiologiyanın təşkili və inkişafında görkəmli alim, AMEA-nın akademiki Cahangir Abdullayevin misilsiz xidmətləri danılmazdır. C.Abdullayev elmi-tədqiqatlarını əsasən üçistiqamətdə aparmışdır: ürək-damar sisteminin patologiyası; yerli patologiya; neftdə olan sulu karbonların neft emalı sənayesi işçilərinin ürək-damar sisteminə təsiri. 1928-ci ildə artıq ürək dərmanlarının (digitalis, strofantin) koronar qan dövranına təsirini araşdırmaq məqsədilə klinik və eksperimental tədqiqatlar aparılmağa başlanmışdır. 1930-cu ildə Azərbaycan Tibb Cəmiyyəti (ATC) yaradılmışdır. 1964-cü ildə müstəqil olaraq respublikada Kardiologiya Cəmiyyəti təşkil olunmuşdur. Yeni yaradılmış cəmiyyətin ilk sədri, Azərbaycan kardioloqlar məktəbinin yaradıcısı C.Abdullayev idi. Həmin illərdə o, özyetirmələri ilə birlikdə malyariya xəstəliyinin miokarda təsiri, Azərbaycan şəraitində hipertoniya xəstəliyinin klinikası, müalicəsi və digər məsələlərə dair böyük tədqiqat işləri yerinə yetirmişdir.
RSFSR terapevtlərinin 1958-ci ildə keçirilən I qurultayında professor Cahangir Abdullayev "Koronar çatışmazlığı zamanı strofantin tətbiqinin bəzi təsirləri" mövzusunda məruzə ilə çıxış etmişdir. Həmin çıxış tibb elmi ictimaiyyəti tərəfindən maraqla qarşılanmış və dövri mətbuatda dərc edilmişdir. Respublika terapevtlərinin I konfransı isə 1956-cı ilin aprelində keçirilmişdir. Konfransın əsas proqramməsələləri kəskin koronar çatışmazlıq, kardioskleroz və ürək-damar sistemi xəstələrinin kurort müalicəsi ilə bağlı olmuşdur.
Məmmədəmin Əfəndiyev və Ağasəf Mirzəzadənin Azərbaycanda ürək-damar sistemi xəstəliklərinə aid məruzələrində ölkədə kardioloji xidmətin vəziyyəti, ürək-damar sistemi xəstəlikləri haqqındageniş məlumat, bu xəstəliklər zamanı tibbi yardımın yaxşılaşdırılması işində səhiyyə təşkilatlarının qarşısında duran vəzifələr öz əksini tapmışdır.
Kardiologiya məsələlərinə həsr edilmiş elmi konfranslarda stenokardiyanın, miokard infarktının diaqnostikası, yerli kurortlarda ürək-damar sistemi xəstəliklərinin müalicə problemləri müzakirəedilmişdir. Belə tədbirlərdə M.Əfəndiyev, M.Yaqubov, C.Abdullayev, A.Sadıqov, S.Qusman, A.Quliyev maraqlı məruzələrlə çıxış etmişlər.
C.Abdullayev respublikada böyük nüfuza malik olan alim-kardioloqlar ordusu yetişdirmişdir. Sonralar kardiologiya cəmiyyətinə onun tələbəsi, əməkdar elm xadimi, professor H.İsazadə sədrliketmişdir. A.Quliyev, S.Kərimov, M.İrani, Z.Tağızadə, S.Tağıyeva və digərləri kimi görkəmli alim-kardioloqlar Cahangir Abdullayevin yetirmələri olmuşlar.
Kardiologiya məsələləri, eyni zamanda, ADTİ-nin və Əziz Əliyev adına Azərbaycan Dövlət Həkimləri Təkmilləşdirmə İnstitutunun kafedralarında geniş şəkildə öyrənilmişdir. 150-dən artıq elmi işin, ocümlədən ürək-damar sistemi xəstəliklərinin diaqnostikası və müalicəsinə həsr olunmuş 10 monoqrafiya və dərsliklərin müəllifi olmuş C.Abdullayev kardiologiya sahəsində öz məktəbini yaratmışdır. 13 tibbelmləri doktoru, 46 tibb elmləri namizədi hazırlamışdır. Onun 1972-ci ildə Azərbaycan dilində nəşr etdirdiyi "Daxili xəstəliklər" dərs vəsaiti bu günə kimi həkimlərin və tələbələrin stolüstü kitabıdır. 1961-ci ildə C.Abdullayevin rəhbərliyi ilə Elmi-Tədqiqat Klinik Eksperimental Təbabət İnstitutunda kardioloji şöbə yaradılmışdır. Görkəmli alimin ən mühüm xidmətlərindən biri də respublikada kardiologiyainstitutunun təşkili ideyası olmuşdur. Ona görə də alimə dərin hörmət əlaməti olaraq 1980-ci ildə yaradılan Elmi-Tədqiqat Kardiologiya İnstitutuna onun adı verilmişdir.
Azərbaycanda Cahangir Abudullayev tərəfindən başlanmış kardiologiya estafetini görkəmli alim Tamerlan Əliyev və onun əməkdaşları davam etdirmişlər. Onlar şəkərli diabet zamanı miokarddamübadilə proseslərinə aid geniş tədqiqatlar aparmışlar. Professor Həsən İsazadə ürəyin işemik xəstəliyi olan insanlarda reabilitasiya, meteroloji və professional amillərin ürək-damar sisteminə təsirinə aidkliniki-eksperimental işlər aparmışdır. Professorlar Abdulla Quliyev, Sədrəddin Kərimov, Zərifə Zeynalova, Musa Abdullayev, Solomon Qusman kardiologiya elminə böyük töhfələr vermişlər.
Azərbaycanda kardiologiyanın inkişafının sonrakı mərhələlərində xidməti olan alimlər nəsli içərisində tibb elmləri doktoru, professor Abdulla Quliyevin adı xüsusi qeyd olunmalıdır. O, 1994-cü ilə qədər respublikanın baş kardioloqu olmuş, 1964-1988-ci illərdə Elmi-Tədqiqat Kurortologiya və Fizioterapiya İnstitutunun elmi işlər üzrə direktor müavini, direktor əvəzi vəzifələrində çalışmışdır. 170 elmiişin, "Naftalanın müalicədə istifadəsi" və "Ürək patologiyasının klinikasında elektrokardioqrafiyanın rolu" adlı 2 monoqrafiyanın müəllifidir. 7 doktorluq və 30 namizədlik dissertasiyasına rəhbərlik etmişdir.Respublika kardioloqları professorun "Ürək patologiyasında elektrokardioqrafiya" (1969-cu il) monoqrafiyasından bu günə qədər faydalanırlar.
Hazırda akademik C.Abdullayev adına Elmi-Tədqiqat Kardiologiya İnstitutunun elmi şöbələrində 93, klinikasında isə 251 nəfər çalışır.
Ölkə Prezidenti cənab İlham Əliyevin milli səhiyyəmizə, tibb elminin və təhsilinin inkişafına göstərdiyi diqqət və qayğı əhaliyə kardioloji xidməti də gündən-günə yaxşılaşdırır. Bu gün dünyakardiologiya elminin bütün nailiyyətləri respublikamızda praktik təbabətdə geniş istifadə olunur.
 

